
Prieblonda 

Prieblonda, prieblonda –  

Aplinkou prieblonda...  

Kartās suntemis,  

Tumet tumsi kāp maišė.  

 

Kas mūsa lauk?  

Nakteis sidabros,  

Mienou kāp brėtva...  

Lėkėms vės dar sauguo,  

Gīvenėms tik šauk.  

 

Vėsa žemė steb visata...  

Er sauliegražas, ėr pėinės,  

Ėštėsė žėidū žvaigždīnā  

Veiz i saulė, skaičioun dėinas.  

Giliū vundinīnu bangas  

Veržas ėš gelmiun ė vėršo.  

Teik su viejēs išdejava,  

Kad per omžio neužmėrša.  

Vėsa žemė tou regiejė  

Begalėnē dongaus tuolē.  

Kou parėta, kou pakielė  

Kāp kareivē – fronta bruolē. 

 


